
Nalunngiliuk?
Uillut pulaqqasartut ujaqqanut, qalerussanut, 
alginut kajortunut qisunnullu nipputtarput, 
isikkamik sanianni qinersimiit kukiisamik 
qilerutaasat ninngusuut atorlugit.

Paasissutissat
Uumaffii: Imaq
Takissusia: 3-4 cm tikillugit

Uiloq pulaqqasartoq  
Qallunaatut atia: Hulemusling
Latiinerisut atia: Hiatella Arctica
Engelsk navn: Wrinkled Rock Borer
Sorlernut ilaava: Qituttunut
Uumasoqatai: Myoida
Ilaqutai: Hiatellidae

Uiloq pulaqqasartoq uumasuuvoq imaani ulittarnerup tinittarnerullu 
killinganni 160 meterit tikillugit itissusilimmi. Uiloq ujaqqanut qalerussanullu 
qillertoruulluni pulagajuttarpoq.

Isarnaatai
Qaleruaa issusuujuvoq qaqorujuttoq-sungaartoq-kajuartuulluni avammut 
tulleriiaanik akuttujaanik titarniisaqarluni. Qaleruaat iluseqatigiinngitsut 
issoqqaaringajattuupput. Uumaffigissamik qanoq ittuunera malillugu 
ilusinittarput. Qaleruaata ilua qaqortuuvoq.

Nerisai
Uillut pulaqqasartut inuussutigaat suut uumassusilinneersut, immamiit 
milluartakkatik.

